
Ekkatak eo kōn Jar eo an Jijej 

Jar eo an Jijej 

Ekwe bar juon alen iọkwe im ṃoktata jekōṇaan kaṃṃoolol Anij jemādwōj ilañ juon iien 
eṃṃan jebar maroñ itok ñan ad ekkatak ippān doon. Im ilo tōre in kiiō jepād tok ilo wiik 
7, im ekkatak eo im enāj  bōk jikin ilo wiik 7 ej ekkatak eo kōn jar eo an Irooj ak jar eo an 
Jijej. im jelukkuun kanooj jeḷā im meḷeḷe ke ṃantin kabuñ ekar erom ṃōttan ṃanit in ad ak 
erom ṃanit jān wōt iiō eo me naan in Anij ekar lāāwōde tok laḷ in ad. Im juon in wāween 
ak juon in men elukkuun bar aorōk āinwōt juon ajri in Ṃajeḷ bwe en jeḷā kōn jar eo an 
Irooj. Im ilo jar in ikar jeiki tok jān Ukook eo Ṃokta bwe jen ekkatak kake āinwot eḷap ad 
imminene kake jān ukook ṇe me ekāāl rainin. Aolepān eoon eo ṇe, ak bōtaab ṃokta wōt 
jān aō nāj wōnṃaanḷọk wōt ināj kaalikkar tok, ñe kwōnāj ālōkḷọk Baibōḷ eo aṃ ñan bokin 
Mato, ak jej ba Matthew jijno jebta 9 laḷ waj ñan 13 eoon, ijo kwōnāj loe jar eo an Jijej me 
ekar kalliṃur im ba en āindein ami jar: im ekar kwaḷọk ḷọk jar in ñan armej ro ilo tōre ko 
im ekar katakin er ilo tōre ko an. Im ñan kaalikkar tok ñan kōjeañ ke jar in ej ṃōttan wōt 
bar ṃanit in ad ilo rainin im jej jaake waj kab katakin doon kake jān iien ñan iien bwe juon 
ajri in Ṃajeḷ en jeḷā kōn jar in im en meḷeḷe kab jeḷā kilen kōnono kake jān iien ñan iien. Im 
ejjeḷọk oktak kōjeañ enāj wōnṃaanḷọk wōt kōn, ah jenāj quote line by line ak jān eoon ñan 
eoon, im iuṃwin taitōḷ ṇe “Jar eo an Jijej.” 

Jemāmwōj ilañ, en kwōjarjar etaṃ 

En itok aṃ aelōñ, ren kōṃanṃan ankilaaṃ āinwōt ilañ 

Barāinwōt ioon laḷ 

Rainin kwōn letok ñan kōm kijem rainin 

Im joḷọk amwōj ṃuri ippaṃ āinwōt kōm ar joḷọk an armej ṃuri ippām 



Im jab kadeḷọñ kōm ilo kapo 

Alọmọọren kōm jān eo enana 

Bwe aṃ aelōñ, im kajoor, im aiboojoj indeo 

AMEN. 

Ekwe eñṇe ej jar eo an Jijej im ij tōmak elukkuun aorōk bwe kōjeañ en bar jeḷā āinwōt jet 
ajri in Ṃajeḷ, kōnke jar in, kab Baibōḷ kab mour in kūrjin rōkar ṃōttan tok ṃanit in ad 
jinoin an erakrōk tok naan eo im rainin jej likūti ke ej ṃōttan Ṃanit in ad im eaurōk ñan 
kōjeañ bwe kōjeañ en bar jeḷā jar in an Irooj. Ekwe eñṇe ej ekkatak kōn wiik 7, ej jar eo an 
Jijej im jouj im ekkatak ippaṃ make, kōḷapḷọk aṃ jeḷā im kammineneik eok kōjerbale bwe 
ej kaalikkar wōn kōj ilo ṃanit in ad. Ṃae wiik in laḷ ñe enaaj ankilaan Anij im eṃṃan 
jabdewōt, jenāj bar ippāmi kōn bar juon video eo im enāj itok kōn unin ekkatak eo an wiik 
eṇ. Anij ippād wōt im kōjparok wōt mour. Bar Iọkwe. 

 

 


